
 
 

Banka e Shqipërisë – Departamenti i Marrëdhënieve me Jashtë, Integrimit Evropian dhe Komunikimit – 
Sheshi Skënderbej, Nr. 1, Tiranë, Internet: www.bankofalbania.org – E-mail public@bankofalbania.org 

Tel: 04/222 152 – Fax: 04/223558 
 

 
 
 

Deklaratë për shtyp  
 

BANKA  E  
SHQIPËRISË 

 
 

 
Departamenti i Operacioneve Monetare 

Tiranë,  16 janar 2006 
 

1.  MBI NDËRHYRJET E BANKËS SË SHQIPËRISË NË TREGUN E PARASË DHE VALUTOR GJATË 
TREMUJORIT TË TRETË TË VITIT 2005 
 
1.1. Operacionet e tregut të hapur 

 

 

 

 

 

 

 

 

 

 

 

 

 

 

 

 

 

 

 

 

 

 

Tërheqje likuiditeti Injektim likuiditeti 
DATA REPO 

njëditore 
REPO 
njëjavore 

REPO 
e anasjelltë 

Transaksione
outright 

07.07.2005  2,335.00   
14.07.2005  1,860.00   
21.07.2005   400.00  
28.07.2005   500.00  
29.07.2005 3,383.00    
04.08.2005  1,660.00   
11.08.2005       80.00  
18.08.2005   3,820.00  
25.08.2005     
01.09.2005   2,000.00  
08.09.2005   6,375.00  
15.09.2005   5,220.00  
22.09.2005   1,000.00 2,000.00 
28.09.2005    1,500.00 
29.09.2000   1,000.00  

Tabelë 1:  Vëllimi i operacioneve të tregut të hapur (në milionë lekë). 

Në muajin e parë të tremujorit të tretë të vitit 2005, sistemi bankar u karakterizua nga tepricë 
likuiditeti. Kjo tepricë erdhi duke u ulur dhe në pjesën e dytë të tremujorit të tretë sistemi 
bankar u paraqit me mungesë likuiditeti, kryesisht si rezultat i rritjes së parasë jashtë bankave. 
Për të rritur sigurinë e bankave,  Banka e Shqipërisë filloi injektimin e likuiditetit në sistem në 
gjysmën e dytë të muajit korrik, pavarësisht se likuiditeti i sistemit ishte në vlera pozitive. Ky 
injektim u ndërpre për një javë, me qëllim korrektimin e nivelit të treguesit të mjeteve të 
brendshme neto. Duke rinisur javën e dytë të muajit gusht, injektimi i likuiditetit nëpërmjet 
marrëveshjeve të anasjellta të riblerjes më maturim njëjavor rezultoi në mesatarisht 2.4 
miliardë lekë në javë. Për të stimuluar konkurencën në tregun primar, Banka e Shqipërisë 
injektoi likuiditet në mënyrë të përhershme nëpërmjet blerjes së bonove të thesarit nga 
portofoli i bankave të nivelit të dytë. Në total, blerjet e bonove të thesarit ishin 3.50 miliardë 
lekë. 

1.2 Përdorimi i instrumenteve mbështetës 
 
Në mbështetje të ndërhyrjeve me instrumentet e tregut të hapur, për investimin e likuiditeteve të 
lira, bankat përdorën edhe depozitën njëditore, niveli mesatar ditor i të cilës ishte 669 milionë lekë 
në krahasim me 464 milionë lekë në tremujorin e kaluar. Perballja e bankave me presionin për 
rritjen e gjendjes së lirë të likuiditetit gjatë ditëve të fundit të periudhës të mbajtjes së rezervës të 
detyruar, ka sjellë rritjen e kërkesës së tyre për të marrë kredi O/N, nga Banka e Shqipërisë. Niveli 
mesatar ditor i të cilës, gjatë tremujorit të tretë të vitit 2005, kapi vlerën 43 milionë lekë.   
 
Grafik 1: Ndërhyrjet e Bankës së Shqipërisë në tregun e parasë gjatë periudhës janar 2005- 
shtator 2005.   

2.       NDËRHYRJET NË TREGUN E BRENDSHËM VALUTOR 
 

2.1      Veprime me bankat e nivelit të dytë 
 

Në ndryshim nga gjysma e parë e vitit, në tremujorin e tretë Banka e Shqipërisë ka 
qenë aktive në tregun e brendshëm valutor. Ndërhyrjet synonin arritjen e objektivit minimum të 
rezervës valutore neto, të parashikuar në programin monetar. Efekti i rezultatit neto nga 
ndërhyrjet e Bankës së Shqipërisë ka qenë rritje e rezervës valutore me 11.57 milionë euro 
dhe 9.45 milionë usd me kurs mesatar 123.56 lek/euro dhe 101.05 lek/usd.  
 

2.2  Veprime të tjera me Ministrinë e Financave dhe partnerë të tjerë financiarë 
 
  Gjatë kësaj periudhe kanë vijuar të realizohen veprime të shitjes dhe të blerjes së 
valutës me Ministrinë e Financave. Shitjet e valutës përcaktohen nga detyrimi i Qeverisë 
Shqiptare për shlyerjen e kësteve të borxhit të jashtëm, ku pagesat e kryera gjatë tremujorit të 
tretë, llogariten në 5.94 milionë usd dhe 2.31 milionë euro. Vëllimi i blerjeve me Ministrinë e 
Financave llogaritet në 10.42 milionë usd dhe 18.43 milionë Euro dhe  lidhet me përdorimin e 
fondeve të derdhura në favor të Qeverisë Shqiptare nga organizma financiarë ndërkombëtarë. 
Blerjet e valutës nga institucionet e huaja llogariten në 0.18 milionë usd (Agjencia 
Ndërkombëtare për Zhvillim, IDA dhe Banka Ndërkombëtare për Rindërtim dhe Zhvillim, 
IBRD). 


